
GOUVÈNÈ CUOMO ANKOURAJE NOUYÒKÈ YO POU YO ITILIZE ASISTANS GRATIS NAN POU TAKS NAN 

PLIS PASE 400 BIWO NAN ETA A  

Nouyòkè yo Bat Bravo pou Èd Gratis nan Taks pandan Dat Limit 15 Avril pou Fè Deklarasyon Taks sou 

Revni ap Pwoche 

 

Jodi a, Gouvènè Andrew M. Cuomo te fè yon sèl avèk Internal Revenue Service (IRS), ajans Eta a ak plizyè 

òganizasyon lokal eta a pou ankouraje kontribiyab ki touche ti revni ak revni modere pou yo pran 

avantaj nan sèvis gratis pou prepare ak deklare taks sou revni yo pandan dat limit 15 avril la ap pwoche.  

Pwogram Asistans Volontè Deklarasyon Taks sou Revni (VITA) disponib pou moun ak fanmi ki gen yon 

revni anyèl $51.000 dola oswa mwens. Kontribiyab yo kapab mande volontè IRS sètifye pou prepare ak 

deklare taks federal yo ak taks eta yo epi yo pou gratis nan biwo sa yo.  

Gouvènè Cuomo di konsa, “Ane sa a, plis pase 3.500 volontè ap bay tan yo ak konesans yo pou ede 

Nouyòkè yo fè deklarasyon taks sou revni yo pou gratis. Avèk dat limit 15 avril la k ap pwoche, mwen 

ankouraje moun ki poko deklare taks yo pou yo ale nan youn nan plis pase 400 biwo ki nan eta a pou 

pran sèvis taks gratis sa yo.”  

Manm Komisyon Taksasyon ak Finans Thomas H. Mattox, di konsa, “Non sèlman pwogram VITA ap 

ekonomize lajan pou depanse pou preparasyon ak deklarasyon taks la chak ane, men tou fòm taks yo 

prepare a gen yon to okipasyon ki wo anpil. Nou di yon mèsi sensè pou anpil milye volontè yo, epi nou 

ankouraje yo kontribiyab yo pou yo pran avantaj pwogram sa a anvan dat limit 15 avril pou yo deklare 

taks yo.”  

Verlinda Paul, Direktè Asosyasyon, Patenarya, Edikasyon ak Kominikasyon IRS, di konsa, “Lè nou travay 

avèk Eta New York ak òganizasyon non-komèsyal yo sa ede pwogram VITA grandi ak ranfòse chak ane. 

Nou apresye efò tout patnè ak volontè nou yo k ap bay èd pou moun ki bezwen li toutbon.”  

Ane pase, volontè VITA ki nan New York te prepare prèske 200.000 fòm taks, epi yo toujou resevwa 

evalyasyon siperyè kontribiyab ki itilize sèvis yo.  

Thomas Wildey, yon kontribiyab nan Fairport, di konsa, “Lè mwen te tande enfòmasyon sou VITA, mwen 

te sezi aprann mwen te kapab fè pwofesyonèl ki resevwa fòmasyon prepare taks mwen. Volontè yo gen 

anpil konesans epi yo gen plizyè biwo lokal ki fasil pou jwenn.”  

Rosanne Tucker, ki nan Troy epi ki te fè prepare taks li nan Empire State Plaza Concourse, di konsa, 

“Mwen te pè fè taks mwen poukont mwen ane sa a, men sa te se te yon trè bon eksperyans. Se te 

premye fwa mwen te ale nan yon biwo VITA, epi m ap toujou retounen ane k ap vini an!”  

Manm Komisyon Pwovizwa Biwo Eta New York pou Asistans Pwovizwa ak pou Moun ki Andikape, Kristin 

M. Proud, di konsa, “Volontè VITA yo ap asire fanmi yo resevwa tout kredi tans eta ak taks federal yo 

kalifye pou jwenn. Kredi sa yo kapab vle di anpil milye dola epi yo bay estabilite finansye pou moun ak 

fanmi k ap travay yo.”  

Pwogram VITA ki jwenn sipò Internal Revenue Service nan patenarya avèk ajans eta a ak òganizasyon 

lokal non-komèsyal yo opere plis pase 400 biwo VITA toupatou nan eta a.  

Mary A. Shaheen, Vis-Prezidan United Way of New York State, di konsa, “United Ways ap travay avèk sant 

apèl 2-1-1 ak patnè kominote a pou sipòte plis pase 150 biwo VITA toupatou nan eta a. Nan pwogram nan, 

nou edike kontribiyab yo tou sou Kredi Taks sou Revni Pwofesyonèl, ki bay anpil lajan ranbousman yo 

depanse nan zòn nan answit - yon gayan/gayan pou benefisyè yo ak kominote biznis yo.”  

Margarette Purvis, Prezidan ak Direktè Jeneral Food Bank For New York City, di konsa, “Nou te sipòte 

Pwogram Asistans Taks Gratis pou Nouyòkè yo depi ane 2002. Nou gen rekonesans pou volontè nou yo 

ki te prepare plis pase 300.000 fòm taks epi ki te ede Nouyòkè ki touche ti revni yo resevwa plis pase 

mwatye yon milya dola nan ranbousman ak kredi taks.”  

Anjeneral, Biwo VITA yo gen adrès yo nan sant kominotè ak nan sant katye yo, nan bibliyotèk yo, nan 

lekòl yo, nan sant komèsyal yo ak nan lòt kote ki apwopriye. Anpil nan biwo sa yo mande pou pran 

randevou anvan yon vizit.  

 

“Free File” ou pandan ou lakay ou si revni ou pi piti pase $57.000 dola  

Kontribiyab ki gen òdinatè pèsonèl yo ak revni ki pi piti pase $57.000 dola gen chwa pou deklare taks sou 

revni yo pou gratis pandan yo lakay yo. Lojisyèl Free File fasil pou kontribiyab yo itilize, epi li gide yo nan 

deklarasyon taks eta ak taks federal yo, pandan l ap ede asire itilizatè yo reklame kredi yo kalifye pou 

resevwa.  

Pou evite frè pou peye pou deklarasyon taks eta New York sou revni yo, Depatman Taks fè sonje 

kontribiyab yo dwe gen aksè nan Free File nan lyen ki sou paj-dakèy li a nan sitwèb www.tax.ny.gov.  

Ranbousman pi Rapid  

Paske biwo VITA yo ak pwogram Free File soumèt ranbousman eta a ak ranbousman federal la sou fòm 

elektwonik, moun ki kalifye pou yon ranbousman ap resevwa li pi vit pase si yo te ranpli fòm taks yo sou 

papye. E-filing (deklarasyon taks sou fòm elektwonik) se fason ki pi rapid ak pi pwoteje pou deklare taks 

sou revni epi pou resevwa ranbousman yo.  

Pou jwenn plis enfòmasyon  

 

• Jwenn yon biwo VITA ki toupre ou depi ou konekte sou entènèt nan sitwèb 

http://www.irs.gov/Individuals/Find-a-Location-for-Free-Tax-Prep oswa depi ou rele liy 

enfòmasyon gratis IRS nan 1-800-906-9887  

• Jwenn plis enfòmasyon sou FreeFile ak sou Kredi sou Taks sou Revni sou entènèt nan sitwèb 

www.tax.ny.gov 

